ՀԻՄՆԱՎՈՐՈՒՄ
ՊԱՐՏԱԴԻՐ ՇԱՐՈՒՆԱԿԱԿԱՆ ՄԱՍՆԱԳԻՏԱԿԱՆ ԶԱՐԳԱՑՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ Ընթացիկ իրավիճակը և իրավական ակտի ընդունման անհրաժեշտություն
	Պարտադիր շարունակական մասնագիտական զարգացումն ապահովող միջոցառումների ցանկը հաստատելու մասին Կառավարության որոշման նախագծի ընդունումը բխում է Բնակչության բժշկական օգնության և սպասարկման մասին օրենքի այսուհետ՝ Օրենք 33-րդ հոդվածի 4.1-ին մասի և ՀՀ վարչապետի 2024 թվականի դեկտեմբերի 16-ի թիվ 1159-Ա որոշման հավելվածի 1-ին կետի կատարման անհրաժեշտությունից։ Օրենքով Կառավարությանը լիազորություն է վերապահվել հաստատելու պարտադիր շարունակական մասնագիտական զարգացումն ապահովող միջոցառումների ցանկը, որոնց պարտադիր պետք է մասնակցեն ավագ և միջին բուժաշխատողները՝ հավաստագրման յուրաքանչյուր հնգամյա շրջափուլում։
	Ներկա իրավակարգավորումների համաձայն՝ յուրաքանչյուր հնգամյա շրջափուլում ավագ բուժաշխատողների համար նախատեսված է 220 ՇՄԶ կրեդիտ, դեղագետների համար՝ 160 ՇՄԶ կրեդիտ, միջին բուժաշխատողների համար՝ 140 ՇՄԶ կրեդիտ, դեղագործների համար՝ 100 ՇՄԶ կրեդիտ։ Նշված ՇՄԶ կրեդիտնեը բուժաշխատողները ձեռք են բերում իրենց ցանկությամբ տարբեր ՇՄԶ միջոցառումներին մասնակցելով, գիտական աշխատանքների/աշխատությունների հրատարակման միջոցով, արտերկրի համալսարանական կլինիկաներում/գիտահետազոտական կենտրոններում չկրեդիտավորված վերապատրաստման դասընթացների մասնակցության միջոցով և այլն։ Կրեդիտավորված միջոցառումներին մասնակցությունը կամավոր է, և բուժաշխատողն ինքն է որոշում, թե իր մասնագիտությանը վերաբերող որ միջոցառմանը, կամ հարակից համարվող միջոցառմանը մասնակցի։ Սակայն, ներկայումս, հաշվի առնելով արտաքին մարտահրավերները, ինչպես նաև նոր ձևավորվող մշակույթները, անհրաժեշտ է որոշ դասընթացներ պարտադիր դարձնել բուժաշխատողների համար՝ ապահովելով տարբեր իրավիճակներում վերջիններիս պատրաստվածության բարձ մակարդակ։ 
 
2․ Առաջարկվող կագավորումների բնույթը
Նախագծով հաստատվել է պարտադիր շարունակական մասնագիտական զարգացումն ապահովող միջոցառումների ցանկը, որի մեջ ներառվել են Արտակարգ իրավիճակներում առաջին բուժօգնություն. Հիմնական կենսապահովում և Բուժաշխատողների մասնագիտական էթիկայի կանոններ դասընթացները։ Նախագծով տրվել է նշված դասընթացների համար ծրագրային նկարագրություն ևս, որին անհրաժեշտ է հետևել դասընթացները կազմակերպելիս։ Ընդ որում, դրանք կազմվել են միջազգային ստանդարտներին համապատասխան և արդեն իսկ նմանատիպ դասընթացներ ՀՀ-ում իրականացվել են։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության և ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի աշխատակիցների կողմից։

	4. Ակնկալվող արդյունքը
Նախագծի ընդունման արդյունքում ակնկալվում է ՀՀ կառավարության կողմից հաստատված ցանկում նախատեսված դասընթացներին բուժաշխատողների ընդգրկվածություն և մասնագիտական գիտելիքների և հմտությունների ձեռք բերում, դրանց զարգացում և ցանկացած իրավիճակում բարձր պատրաստվածության ապահովում։ Նշված դասընթացների կարևորությունն կայանում է նաև նրանում, որ նման իրավիճակներում ցանկացած բուժաշխատող պետք է կարողանա ցուցաբերել առաջին բուժօգնություն, ծանոթ լինի համապատասխան մեթոդներին և սարքավորումներին։

5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների ավելացում կամ նվազեցում չի նախատեսվում:

6. Կապը ռազմավարական փաստաթղթերի հետ.

